CYNGOR  CYMUNED  TRAWSFYNYDD  COMMUNITY  COUNCIL
 



COFNODION  O’R  CYFARFOD  A  GYNHALIWYD  AR  5  GORFFENAF  2023

Yn bresennol:		Y Cadeirydd Elfed Wyn ap Elwyn 
 

Y Cynghorwyr:		Richard Davies, Llywarch Davies, Helen Jones, Huw Jones, Aron Roberts,						Elfed Roberts (Cynghorydd Sir), Enid Roberts, Dewi Williams, Idwal Williams.


Hefyd yn bresennol:	Anwen Duncan (Clerc)
Karen Hughes (Swyddog Ariannol)
Elliw Williams (Cwmni Egino)
John Idris (Cwmni Egino)
						
[bookmark: _GoBack]Ymddiheuriadau:   	Hefin W. Jones, Keith O’Brien, Annest Smith.



2323 – COFNODION

Cyflwynwyd, cadarnhawyd a llofnodwyd y cofnodion fel rhai cywir gan y Cadeirydd yn amodol ar faterion yn codi o gofnodion y cyfarfod a gynhaliwyd ar 7 Mehefin 2023.  


2324 – MATERION  YN  CODI  O’R  COFNODION

1401(3b) a 2191(1) - Garej Lôn – Adroddodd y Cynghorydd Enid Roberts ei bod wedi mynychu’r cyfarfod aml-asiantiaeth ar y 29 o Fehefin a bod yr heddlu yn delio a’r mater. Cytunwyd i weld be ddaw ar ôl y cyfarfod aml-asiantiaeth. Adroddodd y Clerc ei bod heb dderbyn ateb gan Jonathan Cawley, Parc Cenedlaethol Eryri, i’w ebost diwethaf. 

1774(4) Gardd Sylvia Crowe, Sgwar y Ddraig a’r Adeilad Man Gwylio – Dim adroddiad pellach. 

1842(2) a 1878(7) a 2024(4) - Cyflymder a Goleuadau Stryd Bronaber/ Damweiniau ar ffordd A470/A4212 - Dim adroddiad pellach.  

1962 (1) a 2138 - Adeiladau Cyhoeddus y Pentref – Adroddwyd bod Adrian Roberts, Severn Wye, wedi anfon y cais cychwynol dyfodol gwledig ar ran y Cyngor Cymuned a bod y cais wedi’i dderbyn. 

2068 (2) Mynwent Pen Cefn – Adroddodd y Swyddog Ariannol ei bod wedi anfon y dogfennau at Eric Edwards a bod y mater mewn llaw.

2085 (3) Llys Ednowain – Cynhaliwyd cyfarfod brys ar 27 Mehefin a cytynwyd marchnata Llys Ednowain am £195,000.
Y Swyddog Ariannol i gysylltu gyda Tom Parry i gadarnhau.  

2092 (4) – Parcio ger yr Ysgol – Adroddodd y Cynghorydd Elfed Roberts ei fod mewn trafodaethau gydag Andrew Gregson, Cyngor Gwynedd, i wneud y palmant yn fwy diogel. 

2099 (6) Marciau Gwyn y Pentref – Adroddodd y Cynghorydd Elfed Roberts mai’r Cyngor Cymuned sydd yn gyfrifol am y marciau gwyn yn safle parcio Bryn Glas ac nid Cyngor Gwynedd. 

2120 (3) Dwr yn llifo ar draws ffordd Penstryd a Phant Glas – Adroddwyd bod y mater mewn llaw. 
  
2229(7) - Lloches Bws Ty Gwyn – Adroddodd y Clerc nad oes dyddiad pendant pan fydd y loches newydd yn cael ei osod ond mae Cyngor Gwynedd wedi cytuno i dynnu’r hen loches yn fuan. 
2231(1) – Parcio Stryd Ardudwy – Adroddwyd bod y mater mewn llaw. 
2237(1) - Ewyllys y diweddar Gerald Williams – Adroddwyd bod y mater mewn llaw ond bod y Cynghorydd Huw Jones wedi gofyn am fwy o fanylion. 

2252(3) – Naomi Jones Awdurdod Parc Cenedlaethol Eryri – Adroddwyd bod y mater mewn llaw.

2255(1) – Pont Droed Llyn Trawsfynydd – Dim adroddiad pellach.


2325 – GOHEBIAETH

Dim i adrodd.

2326 – ADRODDIAD  ARIANNOL

(1) Cadarnhawyd a derbyniwyd yr adroddiad ariannol a gyflwynwyd gan y Swyddog Ariannol. 


2327 – MATERION I’W TRAFOD AR Y PRYD

(1)   Cytunwyd i’r Swyddog Ariannol gynnig contract blwyddyn i Peredur Roberts i agor beddi. 
(2)   Adroddwyd bod yr Is-Gadeirydd wedi siarad hefo perchennog y camperfan. Adroddwyd hefyd bod Andrew   
  Gregson, Cyngor Gwynedd, wedi gyrru ein cwyn ymlaen.
(3)   Derbyniwyd a cadarnhawyd mabwysiadu y Rheolau Sefydlog newydd.
(4)   Adroddwyd bod angen danfon lluniau o’r eiddew at Adrian Roberts, Cyngor Gwynedd.
(5)   Adroddwyd bod y criw Mitie am drwsio’r ffens yng nghae chwarae Sdesion.
(6)   Adroddodd y Cynghorydd Enid Roberts bod baw ci ym Mhryn y Gofeb. Cytunwyd i’r Clerc anfon ebost i  
  Gyngor Gwynedd a gofyn iddynt gosod arwydd ‘Dim Cŵn’ ar y giat. 
(7)   Cytunodd y Cynghorwyr yn unfrydol i beidio a hawlio y lwfans sydd ar gael iddynt.
(8)   Adroddodd y Cynghorydd Elfed Roberts ei fod am wneud cais ar ran y Cyngor Cymuned i gael offer yng  
  nghae chwarae Cefn Gwyn.
(9)   Adroddodd y Cynghorydd Dewi Williams ei fod am roi ei sedd i fyny.
(10)   Adroddodd y Cynghorydd Idwal Williams nad oes arwydd anabl ar ddrws y tŷ bach yn y pentref. Cytunwyd   
  i’r Clerc anfon ebost at Gyngor Gwynedd a threfnu iddynt osod arwydd yno. 
(11)   Adroddodd y Cynghorydd Idwal Williams bod mieri yn gordyfu ar llwybr cul a llwybr y dafarn. Cytunwyd i’r 
  Clerc anfon ebost i Adrian Roberts, Gwasanaethau Tir a Choed, a gofyn iddynt dorri’r mieri. 
(12)   Adroddodd y Cynghorydd Idwal Williams bod darnau poethion yn tyfu yn Sgwar y Pentref. Cytunwyd i’r
  Clerc aanfon ebost i’r Tim Tacluso.
(13)   Cytunwyd i’r Clerc anfon ebost i Bethan Pugh i gadarnhau oriau agor tai bach y pentref. 
(14)   Adroddodd y Cadeirydd bod y Cynghorwyr Idwal Williams a Keith O’Brien wedi derbyn gwobr Cymanaswr  
  Bro a bu iddo eu llongyfarch.


Nid oedd materion ar gyfer y cyfarfod nesaf.



2328 - ADRODDIADAU  O’R  CYFARFODYDD  YN  YSTOD  Y  MIS
 
(1) Mynychodd y Cynghorydd Enid Roberts cyfarfod aml-asiantaeth ar 29 Mehefin i drafod y Garej Lon.
(2) Cynhaliwyd cyfarfod brys ar 27 Mehefin i drafod dyfodol Llys Ednowain. 
(3) Derbyniwyd adroddiad gan y Cynghorydd Idwal Williams yn dilyn cyfarfod Llywodraethyr Ysgol Bro Hedd Wyn. 


CYFARFOD NESAF 6 MEDI 2023


